
Тақризи роҳбари илмӣ

ба диссертатсияи унвонҷӯйи кафедраи забоншиносии муқоисавӣ ва назарияи 

тарҷумаи Донишгоҳи байналмилалии забонҳои хориҷии Тоҷикистон ба номи 

Сотим Улуғзода Сангинова Шаҳноза Каримбоевна дар мавзуи 

«Хусусиятҳои лексикӣ ва услубии тарҷумаҳои англисии ғазалиёти Ҳофизи 

Шерозӣ» барои дарёфти дараҷаи илмии номзади илмҳои филологӣ аз рӯйи 

ихтисоси 10.02.20 -  Забоншиносии муқоисавӣ-таърихӣ, қиёсӣ ва муқоисавӣ

Унвонҷӯ Сангинова Шаҳноза Каримбоевна соли 2009 факултети 

забонҳои шарқи Донишкадаи давлатии забонҳои Тоҷикистон ба номи 

С.Улуғзода (ҳоло Донишгоҳи байналмилалии забонҳои хориҷии 

Тоҷикистон ба номи С.Улуғзода)-ро бо ихтисоси забони англисӣ ва 

арабӣ хатм кардааст. Мавсуф аз моҳи январи соли 2010 ба ҳайси 

унвонҷӯйи кафедраи забоншиносии муқоисавӣ ва назарияи Донишкадаи 

давлатии забонҳои Тоҷикистон ба номи С.Улугзода қабул гардида, 

мавзуи илмиаш таҳти унвони «Хусусиятҳои лексикй ва услубии 

тарҷумаҳои англисии ғазалиёти Ҳофизи Шерозй» бо қарори ҷаласаи 

Шурой олимони Донишкадаи давлатии забонҳои Тоҷикистон ба номи 

С.Улугзода аз 7 феврали соли 2014, №7 тасдиқ шудааст.

Яке аз масъалаҳои муҳимме, ки имрӯз дар забоншиносии муқоисавй 

мавқеи устувор касб кардааст, ин таҳқиқи муқоисавии хусусиятҳо ва 

вижагиҳои лексикй ва услубии тарҷумаи асарҳои насрй ва назмй мебошад. 

Омӯзиши ҷанбаҳои лингвофарҳангй ва миллии осори назмй ва насрй дар 

робита бо тарҷумаи онҳо имкон медиҳад, ки бо фарҳанги ин ё он кишвари 

мавриди таҳқиқ аз наздик ошной пайдо намоем.

Мавзуи дисертасияи Сангинова Шаҳноза Каримбоевна дар ҳақиқат 

мубрам ба ҳисоб рафта, аз муҳимтарин таҳқиқот дар бахши таҳқиқи 

вижагиҳои тарҷумаи асарҳои назмй, алалхусус газалиёти яке аз шоирони 

ширинкаломи мардуми тоҷику форс -  Ҳофизи Шерозй аз назари 

забоншиносии муқоисавй ба ҳисоб меравад. Мусаллам аст, ки хусусиятҳои

лексикӣ ва услубии тарҷумаҳои англисии ғазалиёти Ҳофизи Шерозӣ то 

ҳанӯз дар забони тоҷикӣ, бахусус дар бахши забоншиносии муқоисавй 

таҳқиқ нашуда, ҳамчун як ҷузъи норавшан барои ҳаводорони ғазалиёти 

шаҳрошуби Ҳофизи Шерозй боқӣ монда буд. Бинобар ин, пажӯҳиши 

мазкур метавонад, ки дар ин масъала равшанӣ андозад. Кори таҳқиқотии 

мазкур аз муқаддима се боб, хулоса, тавсияҳо ва рӯйхати адабиёт ташкил 

ёфта, бобҳои он дар навбати худ ба зербобҳо тақсим мешаванд. Дар 

сарсухан муаллиф муҳимияти интихоби мавзуъро асоснок карда, 

дараҷаҳои таҳқиқот, мақсад ва вазифаҳо, навовариҳои кор, асосҳои 

методологй ва ҷанбаҳои назариявию амалии таҳқиқотро тахдил ва баррасй 

кардааст.

Муаллиф дар боби аввал «Асосҳои назариявии забони тарҷумаи 

осори назмй ва марҳилаҳои тарҷумаи ғазалиёти Ҳофизи Шерозй», ки дар 

навбати худ аз 2 фасл ва 6 зерфасл иборат мебошад, доир ба асосҳои 

назариявии таҳқиқот, масъалаҳои назариявӣ ва методологии мавзуъ 

маълумот додааст. Ҳамчунин, дар боби мазкур доир ба забони тарҷумаи 

осори назмӣ, мушкилот ва навъҳои тарҷумаи онҳо, ташаккул ва густариши 

тарҷумаи осори назмй, инчунин марҳилаҳои тарҷумаи англисии ғазалиёти 

Ҳофизи Шерозй ва нигориши тарҷумаҳо иттилоъ дода мешавад. Дар ин 

боб муҳаққиқ илман ва мантиқан дуруст масъалагузорй намуда, тарҷумаи 

англисии газалиёти Ҳофизи Шерозиро ба се марҳила ҷудо карда, мавриди 

тахдил қарор додааст.

Дар боби дуюм «Тарҷумаи баъзе қабатҳои лексикй-фразеологии 

ғазалиёти Ҳофизи Шерозӣ аз ҷониби мутарҷимон» муаллифи диссертатсия 

тарҷумаи воҳидҳои фразеологӣ, хусусан идиомаҳо, инчунин зарбулмасалу 

мақолҳоро, ки дар тасвири забонии мардуми тоҷик, бахусус дар тасвири 

муқаррарӣ ё ҳамарӯза ва тасвири илмӣ мақоми махсус доранд, мавриди 

таҳқиқ қарор додааст. Боби мазкурро аз 6 фасл мураттаб намуда, дар 

фаслҳои он доир ба тарҷумаи идиомаҳо, зарбулмасалу мақолҳо, истилоҳот

ва мафҳумҳои ирфонӣ, Вожаҳои марбут ба май, реалияҳо, метафораҳо, 

ономастика дар газалиёти Ҳофизи Шерозӣ маълумот додааст.

Боби сеюмро муаллиф ба таҳлили вижагиҳои маъной ва услубии 

тарҷумаи англисии ғазалиёти Ҳофизи Шерозӣ бахшида, онро ба 2 фасл 

ҷудо намудааст. Дар фасли аввали боби мазкур хусусиятҳои маъноии 

тарҷумаи англисии газалиёти Ҳофизи Шерозӣ тахдил шуда, мавқеи муайян 

доштани тарҷумаи синонимҳо, антонимҳо ва омонимҳоро дар тарҷумаи 

газалиёти Ҳофизи Шерозӣ зикр намудааст. Фасли дуюми боби мазкурро 

муаллифи диссератсия ба тахдили хусусиятҳои услубии тарҷумаи англисии 

газалиёти Ҳофизи Шерозй бахшида, дар он доир ба истифодаи вожаҳои 

куҳнашуда дар тарҷумаи газалиёти Ҳофизи Шерозй, калимаҳои услуби 

баланд ва тарҷумаи онҳо, калимаҳои услуби паст ва тарҷумаи онҳо 

маълумот медиҳад.

Доир ба мавзуи диссертатсия диссертант 4 мақолаи илмй дар 

маҷаллаҳои тақризшавандаи КОА назди Президента Ҷумҳурии 

Тоҷикистон ва 4 мақолаи илмӣ дар нашрияҳои гуногуни ҷумҳурияӣ ва 

байналхалқй ба табъ расонидааст. Ҳамчунин, муҳтавои диссертатсия дар 

шакли маърузаҳо дар конференсияҳои ҳарсолаи илмию назариявии 

ҷумҳуриявӣ ва байналмилалӣ мавриди муҳокимаву баррасӣ қарор 

гирифтааст.

Автореферата диссертатсия тибқи талаботи барасмиятдарории 

диссертатсия омода гардида, фишурдаи муҳтавои диссертасияро фаро 

мегирад.
Муҳтавои диссертатсия ба шиносномаи ихтисос пурра мувофиқат 

намуда, дастгоҳи илмии он ба талаботи «Дастурамал оид ба тартиби 

барасмиятдарории диссертатсия ва атореферати диссертатсия», ки бо 

қарор Раёсати Комиссияи олии аттестатсионии назди Президенти 

Ҷумҳурии Тоҷикистон аз 31-уми марта соли 2022, №3 тасдиқ шудааст, 

ҷавобгӯ мебошад.

Бинобар ин, диссертатсияи Сангинова Шаҳноза Каримбоевна дар 

мавзуи «Хусусиятҳои лексикӣ ва услубии тарҷумаҳои англисии ғазалиёти 

Ҳофизи Шерозӣ», ки барои дарёфти дараҷаи илмии номзади илмҳои 

филологӣ аз рӯйи ихтисоси 10.02.20 -  Забоншиносии муқоисавй-таърихй, 

қиёсй ва муқоисавй пешниҳод гардидааст, хотимаёфта буда, ба талаботи 

Комиссиям олии аттестатсионии назди Президенти Ҷумҳурии Тоҷикистон 

ҷавобгӯ мебошад ва барои ҳимоя пешниҳод мегардад.

Муаллифи диссертатсия Сангинова Шаҳноза Каримбоевна 

имтиҳонҳои маҷмуии муқарраршударо аз рӯйи ихтисос супоридааст. Аз 

таълифи диссертатсия бармеояд, ки муаллифи он ҳамчун муҳаққикд хуб бо 

дастовардҳои забоншиносии муосир хуб ошно буда, аз маводи забонй хуб 

истифода мебарад ва фикру андешаҳои илмии худро бо далелу бурҳон ба 

таври зарурй асоснок карда метавонад. Аз ин рӯ, муаллифи диссертатсия 

Сангинова Шаҳноза Каримбоевна сазовори дараҷаи илмии номзади 

илмҳои филологй аз рӯйи ихтисоси 10.02.20 -  Забоншиносии муқоисавӣ- 

таърихй, қиёсӣ ва муқоисавӣ мебошад.

Роҳбари илми:
номзади илмҳои филологй, дотсент, 
вакили Маҷлиси намояндагони 
Маҷлиси Олии Ҷумҳурии Тоҷикистон

15.12.2022
Нишони: 734019, ш.Душанбе, хиёбони Рудаки, 
E-mail: s.matrobov@mail.ru 
Тел: (+992)93 508 71 38

Имзои С.Қ.Матробиёнро тасдиқ мекунам: 
Мудири шуъбаи кадрҳо ва коргузории махсуси 
Дастгоҳи Маҷлиси намояндагони 
Маҷлиси Олии Ҷумҳурии Тоҷикистон Сафарзода Файзали

15-уми декабри соли 2022

